
 

1. Juli 2025  

 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara:  

 Naalakkersuisunut apeqqut:  

1. Naalakkersuisut aalisarnermut inatsit 2024-imi akuersissutigineqartoq 

allanngortinniarpaat? 

2. Aalisarnermut inatsit allanngortinneqassappat paragraf sorlerpiaat 

allanngortinniarneqarpat aammalu sooq, qaqugulu taakkua allanngortinniarneqarpat? 

3. Naalakkersuisooqatigiit isumaqatigiissutaanni allassimasut malillugit aalisarnermut 

inatsimmut allanngortitsiniaanermi suleqatigiissitat pilersinniarneqarput - kikkunnit 

suminngaanneersunillu suleqatigiissitassaq inuttaqartinneqassava?   

4. Aalisarnermut inatsimmi imaani pisuussutitta tamakkiisumik kalaalliniit 

pigineqalernissaat aammalu aningaasalersorneqarnissaannik aaliangersimaneq, 

Naalakkersuisut suli attappaat?  

5. Naalakkersuisut inuusuttut aalisarsinnaanermut akuersissuteqarfigisinnaanissaannut 

Nalunaarut nutarterneratigut aporfilersuutit aaqqiiviginissaat pilersaarutigivaat? 

a. Qaqugulu tamanna aaqqinneqassava? 

6. Aqumiunut aammalu inuttalersuinermut Nalunaarutip nutarterneqarnissaanik 

Naalakkersuisut pilersaaruteqarpat? 

a. Taannalu nalunaarut qaqugu atuutilersinneqassava? 

7. Naalakkersuisut allanik taasarialinnik peqarpat? 

(Inatsisartuni ilaasortaq Erik Jensen, Siumut)  

 

Tunngavilersuut: 

Qinigaaffiup siuliani aalisarnermut inatsimmik kiisami naammassinnittoqarluni 

suliaqartoqarnikuusoq kikkunnit tamanit ilisimaneqarpoq. Aammattaarlu qinigaaffiup naalernerani 

ajoraluartumik nalunaarutit ilaat pisariaqavissut inaarlugit naammassineqannginnerat 

eqqarsaatigalugu maanna Naalakkersuisut taakkununnga qanoq killiffeqarnersut aammalu 

pilersaaruteqarnersut paaserusuppara, isumaqarama naammassineqartariaqavissut. 

Naalakkersuisut ersarissumik akissuteqarnissaat qilanaaraara. 

Neriullunga apeqquteqaatikka ullut suliffiusut 10 ingerlanerani akineqassasut. 


